
Inatsisartut Suleriaasianni §37, imm. 1 naapertorlugu Naalakkersuisunut apeqqut imaattoq 

matumuuna saqqummiuppara.  

Naalakkersuisunut apeqqutit:  

 

1. Telepostip taaguutaata Tusassimut allanngortinneqarneranut atatillugu 

ilusilersuinikkut suliassat Kalaallit Nunaanni suliarinnittussarsiuunneqarpat?  

a) Suliffeqarfiup sorliup suliassaq pissarsiaraa?  

 

2. Naqiterinermi suliassat, tassani illup silataani allagartarsuit, biilini ilisarnaatit, 

paasissutissiinermi atortussiat, atuagaq paasissutissiinermik imalik il.il., Kalaallit 

Nunaanni suliariumannittussarsiuunneqarpat? 

a) Suliffeqarfiup sorliup suliassaq pissarsiaraa?  

 

3. Sulisut sullisaasa taarsernissaat Kalaallit Nunaanni 

suliariumannittussarsiuunneqarpa ?  

a) Suliffeqarfiup sorliup suliassaq pissarsiaraa?  

 

4. Sulisut sullisaasa taarserneqarnerat qanoq akeqarpa? 

 

5. Biilit taarsersornissaat suliariumannittussarsiuunneqarpa?  

a) Suliffeqarfiup sorliup suliassaq pissarsiaraa? 

 

6. Biilinik taarsersuineq qanoq akeqarpa?  

(Inatsisartunut ilaasortaq Emanuel Nûko , Naleraq)  

 



 
 

Tunngavilersuut:  

Naluneqanngitsutut Kalaallit Nunaanni suliffeqarfiit ilusilersuinermik suliallit amerlasuut 

naqiterisariillu ataasiakkaat ingerlapput. Suliffeqarfinnut taakkununnga pisortanit suliffeqarfinnillu 

pisortanit pigineqartunit suliakkiissutit annikitsuaraannaapput. Aningaasat nunatsinnit 

anninneqannginnerannit, sapinngisamik sivisunerpaamik aningaasat Kalaallit 

Nunaanniitinneqarnissaat pisortat politikerisariaqarpaat. Tamanna aamma Kalaallit Nunaanni 

immikkoortuni tamani namminersorlutik inuussutissarsiortunut siuarsaataassaaq.  

Aningaasat assersuutigalugu Savalimmiormiut suliffeqarfiutaannut atorneqartut nunatsinni 

suliffeqarfinnut iluaqutsiisussaagaluarput, nunatsinnilu nammineq tunisassiornermut 

qaffassaataallutik.  

Taama tunngavilersuuteqarlunga apeqqutikka saqqummiuppakka. 

Apeqqutima ullut qulit ingerlaneranni akineqarnissaat qinnutigaara. 

 

 


